
Z. Regjistrues,

Sikurse jeni né dijeni, prané Institucionit té Avokatit t€ Popullit éshté administruar dhe ka
filluar procedura pér shyrtimin administrativ té ankesés té Av.B. P, pérfagésues ligjor i
shtetasit L. A, banues né fshatin Shkallnur, Njésia Administrative Rrashbull, Durrés, sipas
prokurés me Nr.197 Rep., Nr.71/1 Kol., daté 11.02.2016, objekti i té cilés ju &shté béré i
njohur me shkresat tona Nr.K3/B44-2, daté 10.10.2016 dhe shkresé Nr.K3/B44-9, daté
21.03.2017 drejtuar Regjistruesit t&¢ ZVRPP Durrés dhe Kryeregjistruesit t& ZQRPP
Tirané.

Theksojmé gé né fillim se, lidhur me shkresat tona té lartépérmendura, Institucioni i
Avokati i Popullit nuk ka marré asnjé pérgjigje nga institucioni juaj, pérsa i takon
informacionit té kérkuar pér ankesén e shtetasit Lutfi Ahmeti, gjé e cila bie ndesh me
kérkesat e nenit 22/1 t€ Ligjit Nr. 8454 daté 04.02.1999, “Pér Avokatin e Popullit”, i
ndryshuar, ku thuhet shprehimisht se: “Refuzimi pér té bashképunuar me Avokatin e
Popullit nga népunési civil, funksionari ose autoriteti publik pérbén shkak gé Avokati i
Popullit té kérkojé nga autoriteti kompetent fillimin e procedurés administrative dhe
marrjen e masave disiplinore deri né largimin nga puna ose nga shérbimi civil”.

Konkretisht, né ankesén e z.L.A ngrihet shgetésimi ndaj ZVRPP Durrés, pér mosmarrjen
e masave dhe zvarritje té pajustifikuara nga ana e késaj zyre, pér korrigjimin e gabimit
né Certifikatén e Pronésisé me Nr.1115693, léshuar mé daté 11.09.2014 nga ZVRPP
Durrés, né emérin e z.L.A, pér pasuriné me nr.231/16, Z.K 3385, sipérfage totale

420 m? (210 m? truall+210 m? pemtore), pasi sipas kérkesés té subjektit ankues éshté
kérkuar té ndryshohet né pasuringé me nr.228/1, Z.K 3385, me sipérfage 420 m? (210
m? truall+210 m? pemétore), me vendodhje Shkallnur, Durrés, pasuri e cila
aktualisht disponohet nga kjo familje dhe korrigjimi i gabimit, nuk prek interesat e
ndonjé pronari tjetér.

Referuar akteve té véna né dispozicion prej ankuesit, rezulton se shtetasi L.A ka qéné
banues dhe antaré i ish-kooperativés bujgésore Rrashbull, Durrés dhe ka pérfituar toké
bujgésore né bazé té kérkesave dhe kritereve té parashikuara né Ligjin Nr.7501, daté
19.07.1991 “Pér Tokén”, i ndryshuar dhe akteve nénligjore né fuqi.

Kjo, vértetohet nga AMTP (Akti i Marrjes sé Tokés né Pronési) nr. 189, dt.25.9.1993
né emér té familjes L.A, léshuar nga Komisioni i tokés té fshatit Shkallnur, ku rezulton
se, sipérfagja e tokés bujgésore prej 2190 m? éshté e ndaré né tre ngastra dhe né fillim té
saj éshté hedhur pasuria me nr. 228/1, ZK 3385 Shkallnur, me vendodhje né Lagjja e
Re, sipérfage 420 m?, nga kjo 210 m? pemétore dhe 210 m? trualli i shtépisé ku familja
bujgésore banon aktualisht edhe sot.

Mé tej, ZVRPP Durrés né bazé té kérkesés té z.L.A pér regjistrimin e AMTP nr. 189,
dt.25.9.1993, sipas procedurave ligjore né fuqi, ka kryer plotésimin e dosjes dhe né
pérfundim ka pajisur subjektin me Certifikatén e Pronésisé nr.1115693, daté
11.09.2014. Né kété moment, ankuesi ka konstatuar se né certifikatén e pronésisé léshuar
nga ZVRPP Durrés, mungonte regjistrimi i shtépisé ku familja banon aktualisht edhe sot
dhe nuk ka ndryshuar prej 40 vitesh. Pér kété shkak, ankuesi éshté drejtuar pérséri ZVRPP
Durrés me kérkesén pér regjistrimin dhe hedhjen né certifikatén e pronésisé té shtépisé sé
banimit.

Por, né pérgjigje té kérkesés té pérséritur té z.L.A, ZVRPP Durrés né shkresén e saj
drejtuar ankuesit, theksohet se, ju jeni paisur me certifikate pronésie pér pasuriné
nr.231/16, ZK 3385 dhe megenése kjo pasuri ka té regjistruar njé sipérfage prej 450 m2,
duhet te béni gjithashtu njé deklaraté noteriale me ané té sé cilés té higni doré nga metrat
katroré tepér qé keni té regjistruara né AMTP.

Né kété moment ankuesi ka konstatuar se ZVRPP Durrés kishte regjistruar
gabimisht né emrin Lutfi Ahmeti pasuriné nr.231/16, pasuri e cila nuk éshté prona
ti[, né vend gé té regjistronte pasuriné nr.228/1 sipas vértetimit t&¢ AMTP-sé nr.189,
daté 25.9.1993 e cila ndodhet e depozituar né arkivin e hipotekés Durrés.

Né kéto kushte, shtetasi z.L.A pér shkak té sémundjes dhe pamundésive té ndjekjés nga
ana e tij té problematikés té shfaqur me pronat e tij, si dhe pér nevoja té kryerjes té
korespodencés me té gjitha institucionet shtetérore té ngarkuara me ligj pér zgjidhjen e
tyre, ka léshuar prokuré Nr.197 Rep., Nr.71/1 Kol., daté 11.02.2016, pér tu pérfagésuar
nga Av.B.P.

Nga shqyrtimi i dokumentacionit prané Institucionit toné, konstatojmeé se, ankuesi éshté
drejtuar nga viti 2014 dhe né vijim, me kérkesa zyrtare té pérséritura ZVRPP Durrés pér



marrjen e masave pér korrigjimin e kétij gabimi né certifikatén e pronésisé, pra pér
ndryshimin e numrit té pasurisé nga pasuria me nr.231/16 né pasuriné me nr.228/1, me té
njéjtén sipérfage prej 420 m? (210 m? truall+210 m? pemtore) dhe vendodhje né Lagjen e
re (Shkallnur).

Fillimisht ZVRPP Durrés, né pérgjigje té kérkesés té ankuesit L.A, ka kérkuar prej tij
dokumentacionin e méposhtém, i cili pasi éshté plotésuar éshté dérguar prané ZVRPP
Durrés:

Relacion nga Komuna Rrashbull daté 04.06.2015, drejtuar ZVRPP Durrés ku konfirmohet
se z. z.L.A, éshté banor i fshatit Shkallnur, Komuna Rrashbull dhe po ashtu, vérteton se
ankuesi éshté pronar i pasurisé nr 228/1, ZK 3385, sipas AMTP-sé nr. 189, daté 25.9.1993.
Proges verbal dhe plan rilevimi i konfirmuar nga komuna, ku pércaktohet garté né harté
se prona né emér té késaj familje bujgésore, éshté pasuria nr 228/1, né té cilén pasgyrohet
dhe vendodhja e shtépisé té banimit.

. Vértetim nga komuna se ka paguar té gjitha detyrimet pér pronat e paluajtshme né pronési
té tij.

. Shkresé pércjellése pér regjistrimin e késaj pasurie nga Komuna Rrashbull pér ZVRPP
Durrés, si dhe kopje e AMTP-sé nr.189, daté 25.9.1993.

Deklaraté Noteriale nr 1011/387/2 daté 04.06.2015, ku z.L.A pranon té heq doré nga
metrat e tepérta té afishuara mbi AMTP nr.189, daté 25.9.1993, pér pasuriné nr 228/1 ZK
3385, si dhe deklaron se pasuria nr 231/16 nuk éshté prona e tij.

Dokumentacioni i mésipérm, pasi éshté plotésuar éshté depozituar sipas ligjit né ZVRPP
Durrés nga z.Lutfi Ahmeti, sipas kérkesés pér aplikim me nr.13747, daté 04.06.2015,
si dhe kundrejt mandat pagesés pér shumén e depozituar prej 11.700 lekeé (té reja).

Sikundér deklarohet prej ankuesit, ZVRPP Durrés né pérgjigje té kérkesés pér shérbimin
e kérkuar, né vend plotésimit té certifikatés sé pronésisé vjen njé pérgjigje sa absurde aq
edhe arrogante nga kjo zyré. Me shkresén nr.5459 prot., dt.16.07.2015 “Kérkesé pér
plotésim dokumentacioni”, drejtuar z.L.A, thuhet se: “Pasuria nr. 228/1, volumi 11, faqge
117, Z.K 3385 éshté pasuri né emér té shtetit. Pér kété arsye nuk mund té paiseni me
certifikaté pronésie”.

Nisur nga pérgjigja e ZVRPP Durrés, né vlerésimin toné kjo shkresé, ku titulli i aktit nuk
ka asnjé lidhje me brending, nuk plotéson kushtin e njé dokumenti zyrtar, pasi ZVRPP
Durrés nuk i kérkon subjektit qé ka kryer aplikimin ndonjé dokumentacion shtesé, pér
shérbimin e kérkuar prej ti, por vetém konstaton se kjo pasuri éshté e regjistruar né
regjistrin hipotekor si pasuri “shtet”. Ashtu sikurse, nga ana ZVRPP-sé Durrés né shkresén
e saj, nuk jepet asnjé shpjegim apo referim mbi bazén ligjore lidhur me refuzimit e
kérkesés té kétij subjekti pér shérbimin e kérkuar. Gjithashtu, né pérfundim té shkresés
tuaj, nuk pérmendet asnjé organ shtetéror qé qytetari té mund ti drejtohet pér tu ankuar né
lidhje me zgjidhjen e kétij problemi.

Sa mé sipér, z.L.A pérmes pérfagésuesit té tij ligjor Av. B.P, lidhur me ankesén ndaj
ZVRPP Durrés, éshté drejtuar me shkresé Kryeregjistruesit t¢ ZQRPP Tirané dhe



Ministrisé sé Drejtésisé, si organe eprore té parashikuar né Ligjin Nr.33/2012 “Pér
regjistrimin e pasurive té paluajtshme”, si dhe Kryeministrit t& Shqipérisé, por si¢
konstatohet problemi i tij ende nuk éshté zgjidhur, duke cénuar té drejtén e z.L.A pér
regjistrimin e pronés sé tij té ligjshme, pérfituar me aktet e lartépérmendura, si dhe pajisjen
me certifikaté pronésie sipas legjislacionit né fuqi.

Institucioni i Avokatit té Popullit, gjaté shqyrtimit té ankesés té lartépérmendur, pasi ka
studiuar dokumentacionin e véné né dispozicion nga subjekti ankues, duke gjykuar mbi
veprimet dhe mosveprimet e organeve shtetérore té ngarkuar me ligj pér zgjidhjen e
problematikave té krijuara nga veté kéto organe, si dhe duke i ballafaquar me aktet ligjore
dhe nénligjore né fuqi, evidentojmé se, problematika e lartépérmendur e ngritur né
ankesén e z.L.A, do té mund té zgjidhej fillimisht prej veté ZVRPP Durrés né referim té
parashikimit t& nenit 30, “Korrigjimi i hartés kadastrale dhe shtesat e reja”, té Ligjit
Nr.33/2012 “Pér regjistrimin e pasurive té paluajtshme”, Ku thuhet shprehimisht se:
“Regjistruesi, né ¢cdo kohé me ose pa kérkesén e personave té interesuar, mund:

a) té kérkojé qé té béhet njé studim/rilevim pér ¢do pasuri té paluajtshme, pér géllime té
kétij ligji, dhe, pasi té keté njoftuar personat e interesuar, mund té korrigjojé hartén
kadastrale si rezultat i studimit/rilevimit té lartpérmendur;

b) té korrigjojé ¢do gabim teknik apo material né hartén kadastrale, nése nuk cenohen
interesat e ndonjé personi, duke véné né dijeni personat e interesuar apo personat qé
kané té drejta reale mbi sendin...”.

Po ashtu, né vijim té kétij Ligji, né nenin 63/1/a “Korrigjimi nga regjistruesi”’ pérshkruhet
veprimi gé duhet té kryejé cdo ZVRPP, né rastin kur pronari drejtohet me kérkesé ZVRPP-
sé pér korrigjimin e kétij gabimi, ku thuhet shprehimisht se:

“Regjistruesi korrigjon gabimet materiale né certifikaté dhe/ose kartelén e pasurisé sé
paluajtshme, me kérkesé té pronarit, né rastet e méposhtme:

a) Né rastin e gabimeve ose mungesave qé nuk prekin interesat e njé pronari tjetér...”

Gjithashtu, né kuptim té pércaktimeve té dhéna né nenin 64 té Ligjit Nr.33/2012 “Pér
regjistrimin e pasurive té paluajtshme”, si dhe VKM Nr. 245, daté 30.4.2014, “Peér
pércaktimin e kushteve dhe té procedurave pér pérmiresimin e pérditesimin e té dhénave
té regjistrit té pasurive té paluajtshme”, parashikohen né ményré té detajuar veprimet se
si ZVRPP-té dhe ZQRPP duhet té kryejné pér pérmirésimin/pérditésimin e kartelave dhe
hartave kadastrale, si dhe ku jané pércaktuar garté kushtet e procedurat pér pérmirésimin
e pérditesimin e té dhénave té regjistrit té pasurive té paluajtshme.

Né pérfundim té késaj analize, Institucioni i Avokatit té Popullit arrin né
konkluzionin se, ndodhemi né kushtet kur kérkesa e z.L..A pér korrigjimin e numrit
té pasurisé né certifikatén e pronésisé dhe pajisja e tij me certifikaté té re pronésie,
pér shkak se korrigjimi i kétij gabimi, i cili nuk prek interesin e asnjé pronari tjetér
dhe njékohésisht nuk cénon miréfunksionimin e ZVRPP-sg, sipas akteve ligjore dhe
nénligjore té lartépérmendura, éshté njé kérkesé e ligjshme dhe ¢do veprim apo
mosveprim i ZVRPP Durrés pér refuzimin e késaj kérkese éshté e paligjshme dhe
parregullt nga ana e zyrés qé ju pérfagésoni.



Pér arsyet e béré me dije né kété shkresé, Institucioni i Avokatit té& Popullit bazuar né
nenin 63/3 t€ Kushtetutés sé Republikés s¢ Shqipérisé, né t€ cilin thuhet se : “Avokati i
Popullit ka té drejté té béjé rekomandime dhe té propozoje masa kur konstaton shkelje té
té drejtave dhe lirive nga Administrata publike”, si dhe nenit 21/b, té Ligjit Nr.8454, daté
04.02.1999 “Pér Avokatin e Popullit”, t& ndryshuar, ku thuhet se: “Avokati i Popullit
paraget rekomandime pér marrje masash pér vénien né vend té sé drejtés sé shkelur tek
organi administrativ qé ka shkaktuar shkeljen”.

REKOMANDOJME:

Marrjen e nismés pér korrigjimin e gabimit né Certifikatén e Pronésisé me Nr.1115693,
léshuar mé daté 11.09.2014 nga ZVRPP Durrés, né emér té z.L.A, pér pasuriné me nr.
231/16, Z.K 3385, sipérfage totale 420 m? (210 m? truall+210 m? pemtore), né pasuriné
me nr. 228/1, Z.K 3385, me sipérfage 420 m? (210 m? truall+210 m? pemétore), me
vendodhje Shkallnur, Durrés.

Né pérfundim té shqyrtimit té rekomandimit t€ dhéné, bazuar né kérkesat e nenit 19 té
Ligjit Nr.8454, daté 04.02.1999 “Pér Avokatin e Popullit”, té ndryshuar, lutemi té ktheni

pérgjigje brénda 30 ditéve nga data e marrjes té késaj shkrese.

Duke besuar né bashképunimin tuaj.
KOMISIONER

Ermir KAPEDANI



